
ХАЛЫҚ БАТЫРЫ АҚТАН АҚАЙҰЛЫНЫҢ 
255 ЖЫЛДЫҚ МЕРЕЙТОЙЫ ӨТТІ

Қазалы ауданында 
халқымыздың мызғымас 
ел болып, сақталып қалуы 
үшін күрескен Ақтан батыр 
Ақайұлының 255 жылдығына 
орай тарихи-танымдық шара 
өтті.

Ақтан батыр аулындағы 
орталық алаңда өткен тарихи 
танымдық шараны аудан әкімінің 
міндетін атқарушы Жалғас  
Сүйеубаев сөз сөйлеп ашып,  
жиылған  жұртшылықты    халық   
батырының  мерейтойымен   
құттықтады.

-Қазақ тарихындағы қиын-
қыстау оқиғаларды басы-
нан кешірген қасиетті       Сыр 
бойындағы елім деген ерлерді 
біріктіріп, отаршылар мен 
басқыншыларға        қарсы 
күрескен Ақтан батырдың біз 
үшін, яғни бүгінгі ұрпақ үшін 
орны ерекше, бірегей тұлға. 
Ақтан       Ақайұлының Қыр 
мен Сыр еліне Хиуа, Қоқан 
хандығының      шапқыншылығына, 
озбырлығына, орыс 
патшалығының отарлау са-
ясатына қарсы қол бастап 
күрескен атақты қолбасшы 

Нұрмұхаммедұлы Жанқожаның  
тарихи сенімді серігі, бас ба-
тыры болғаны бәрімізге аян. 
Бүгінде Қазалы ауданындағы 
Ақтан батыр аулында, батырдың 
ұрпақтарының бастамасы-
мен ерлік пен елдіктің үлгісіне 
айналған Ақтан батырдың 255 
жылдығына орай тәлімдік-
тәрбиелік мәні зор, тағылымға 
толы шара ұйымдастырылуда.   

Шара аясында өтіп жатқан   
танымдық конференция, 
спорттық жарыстар, ақындар 
мүшәйрасы,   ат бәйгесі халықтың 
игілігі, рухани баюы мен бір-
бірімен  жақын танысуы үшін жа-
салуда. Олай  болса, батырдың 
есімін бүгінгі  ұрпаққа дәріптеу, 
насихаттау  мақсатында      өткізіліп 
жатқан рухани іс-шараларыңыз 
баянды болсын, - деді     Жалғас 

Оңғарұлы.
Мұнан      кейін,    мерейтой аясын-

да ұйымдастырылған ақындар  
мүшәйрасы, спорттық шаралар-
да  жеңімпаз атанған азамат-
тар марапатталып, мерейтой-
ды ұйымдастыруға атсалысқан      
бірқатар азаматтарға аудан 
әкімінің міндетін атқарушы 
Жалғас Сүйеубаевтың     «Алғыс 
хаттары» табысталды.

Шара барысында көпшілік  
халық батырының тарихи 
кезеңдегі ерлік істері жайлы 
қойылымдарды, 100 өнерпаздың 
қатысуымен ұйымдастырылған 
«Батырлар биін» тамашалап, 
батырдың өмір жолына байланы-
сты шығарылған өлең-жырларға 
қанық болды.

Тағылымда     шара барысында 
Ақтөбе  облысынан, Қызылорда 
қаласынан және басқа да 
өңірлерден келген қонақтар,     
батырдың ұрпақтары сөз сөйлеп, 
Ақтан батырдың ерлік істерін 
айтып, батырдың 255 жылдық 
мерейтойын кең көлемде 
ұйымдастыруға атсалысқан 
азаматтарға алғыстарын 
жеткізді.

ТАРИХИ-ТАНЫМДЫҚ КОНФЕРЕНЦИЯ
Биыл қазақ       халқының 

берекелі бірлігі мен тұғырлы 
тәуелсіздігін қалыптастыру 
жолында жанын да, қанын 
да аямаған даңқты тұлға, 
19 ғасырда Жанқожа 
Нұрмұхамедұлымен бірге 
Хиуа, Қоқан хандықтарының 
шапқыншылығына қарсы 
күрескен Кіші жүздің атақты, 
әруақты батырларының бірі 
- Ақтан батыр Ақайұлының 
туғанына  255 жыл толып отыр.

Осыған орай Қазалы 
ауданындағы Ақтан батыр ау-
лында даңқты батырдың есімі 
мен ерлік істерін ұлықтау 
мақсатында мәдени-көпшілік 
шаралар ұйыдастырылып, 
батырдың 255 жылдық мерей-
тойы кең көлемде аталып өтілді.

Мерейтойлық                                ша-
ралар Ақтан батыр аулындағы 
ауылдық клубта «Ақ бұлтты 
Ақтан батыр» атты ғылыми-
танымдық конференциядан ба-
стау алды.

Конференцияны аудан 
әкімінің орынбасары Дәурен 

Тлеумбетов сөз сөйлеп ашып, 
жиналған жұртшылықты халық 
батырының 255 жылдық ме-
рейтойымен     құттықтады. 
Сондай-ақ, қазақ тарихындағы 
қиын-қыстау оқиғаларды ба-
сынан кешірген қасиетті Сыр 
бойындағы елім деген ерлерді 
біріктіріп, отаршылар мен 
басқыншыларға қарсы күрескен 
Ақтан батырдың ерлік істері 
жайына тоқталды. 

Ғылыми-танымдық кон-
ференцияны ҚР мәдениет 
саласының үздігі, тарихшы-
зерттеуші Болат  Жолтаев 
жүргізіп отырды.

Конференция бары-
сында ҚР білім беру ісінің 
құрметті қызметкері Серік 
Қуанышбав «Ақтан батыр за-
маны және ұрпақтар    үйлесімі» 
тақырыбында       баяндама   жасап, 
тарихи өлкетанушы, Қазақстан 
Журналистер Одағының мүшесі 
Бақытжан Абдуллаұлы тарихи 
жыр дастандардағы Ақтан ба-
тыр бейнесі жайында, ҚР Жур-
налистер одағының мүшесі, 

өлкетанушы Төлепберген 
Тілеуқабылұлы «Ақтан мен Да-
был» батыр    тақырыбында  
сөз қозғады. Сондай-ақ, жи-
ында белгілі жыршы Кеңес 
Болатбекұлы «Ақтан батыр» да-
станынан үзінді жырласа, ба-
тыр ұрпақтары атынан Толағай 
Дүнкиев Ақтан батырдың ерлік 
істері  жайында сөз қозғады.

Тарихи-танымдық кон-

ференция соңында Ақтан 
батыр аулындағы №190 
мектеп директорының орын-
басары Нұрлан Көпжасарұлы 
Ақтан батырдың есімін, ерлік 
істерін келер ұрпаққа дәріптеу, 
насихаттау бағытындағы 
жоспарланған жұмыстар жай-
ында айтып өтті.

Ұлпан ЖӘДІГЕРҚЫЗЫ
«Тұран-Қазалы»

АҚТАН БАТЫРДЫҢ 255 ЖЫЛДЫҚ МЕРЕЙТОЙЫНДАҒЫ
ҰЛТТЫҚ СПОРТ ТҮРЛЕРІНЕН САЙЫСТАР

Ақтан батыр аулындағы 
орталық алаңда ел қорғаған 
ер баба — Ақтан Ақайұлының 
255 жылдық         мерейтой-
ына арналған    ұлттық спорт 
сайыстары өтіп, қызыққа толы 
дүбірлі додаға ұласты.

Сайыс бірнеше     спорт 
түрінен өтті. Атап айтқанда, 
қазақша  күрес, қол күрес, арқан 
тартыс, аударыспақ жарыста-
рымен өрбіді. Жарысқа Ақтөбе 
облысы, Қармақшы    ауданы 
мен  Қазалы өңірінің мықты 
спортшылары қатысты.  

Палуандар тартысында: І 
орынды — Арал ауданынан 
келген білекті  палуан Ибраги-
мов Бақтияр иеленді, ІІ орын 
— Қазалының үмітін арқалаған, 
намысты жігіт Қуаныш Есен-
ге бұйырды, ІІІ орын — 
Қармақшының палуаны, Алма-
хан  Спандиярға  табысталды.

Білектілер бәсекесі-қол 
күрестің қорытындысымен: І 
орын – Ақтан            батыр ау-

ылынан Өмірбеков Әділетке 
бұйырды. ІІ,ІІІ орынды Әйтеке 
би кентінен –Жалғасбек Мақсат 
пен  Кәден Иьяс иеленді.

Арқан тартысы бәсекесінде 
де тартыс қыза түсті.  

І, ІІІ орындарды  Ақтан ба-

тыр ауылы, ІІ орынды – Бекары-
стан би ауылының     командасы   
алды.

Аударыспақ сайысы екі 
кезең бойынша өте тартысты 
өтті. Жеңіл және ауыр салмақ 
дәрежесінде боз аттың үстінде 

шеберліктерін сынға салған 
спортшылар көрерменге нағыз 
ұлттық спорттың   кереметін 
сыйлады.

Жеңіл салмақта (80 келіге 
дейін)   16 сайыскер бақ сына-
ды.  

Нәтижесінде: І орынды — 
Ырғыз ауданынан келген, 
Қазақстанның 5 дүркін чем-
пионы Кәрім Нұрталап, ІІ, ІІІ 
орындарды — аудан намысын 
қорғаған Жұмабаев Жасұлан,  
Қанибай Дәуірхан еншіледі.

Ауыр салмақта (80 келіден  
жоғары)   9 спортшы додаға 
түсті.  

Нәтижесінде: І орынды — 
Ырғыздық Еркінұлы Нұржан, ІІ 
орынды  — Қазалылық  Бегімов 
Мұхаммед, ІІІ орынды — Арал 
ауданынан қатысқан Берекетов 
Шәмші еншіледі.

Жүлдегер спортшыларға 
қаржылай  сертификаттар та-
бысталып, арнайы    диплом-
дармен марапатталды.  

АЙМАҚТЫҚ АҚЫНДАР 
МҮШӘЙРАСЫ ӨТТІ
Халқымыздың азаттығы мен 

елдігі                жолында атой 
салып, жауға қарсы найза 
түйреген ержүрек батыр – Ақтан     
Ақайұлының 255 жылдық мерей-
тойы аясында рухани мазмұны 
жоғары, тағылымы терең «Ақ күн 
туды басыма» атты аймақтық 
ақындар  мүшәйрасы өтті.

Шараны республикалық 
деңгейдегі байқаулардың 
жеңімпазы,   қазақ            эстрадасындағы     
бірнеше     танымал       әндердің 
авторы,     жас ақын    Ақжол 
Түменбай    жүргізді. Ақындар     
аламанын        әділ бағалап, өнер  
иелеріне     төрелік еткен – №190 
мектеп    директорының    орынба-
сары      Нұрлан      Көпжасарұлы 
мен      Қазақстан   Журналистер 
одағының мүшесі Махамбет  Жет-
кербай  .

Мүшәйраға Қармақшы, Сыр-
дария аудандары мен ауданға 
қарасты ауылдардан 11 ақын 
қатысып, батыр бабаға арнаған 
жырларын тебірене оқыды. Сөз 
маржанын теріп, додаға түскен 
ақындар  арасында:

Бас жүлде – Абай ауылынан 
келген арқалы ақын Махашов 
Әлиханның  еншісіне  бұйырды.  

І орынды – Лахалы ауы-
лынан қатысқан жас талант 
Әділбекова Нұрасыл иеленсе,   ІІ 
орын –Ғ.Мұратбаев ауылынан 
Ермекқызы        Нәзияға табы-
сталды.  ІІІ орын – Қос ақынға 
бұйырып, Қармақшы ауданынан 
келген Мөлдір Тәңірбергенова 
мен        Аралдық Айгүл Кузенова 
марапат  биігінен  көрінді.

Шараға белсене қатысып, 
жүлделі орындар алған жас 
ақындар қаржылай сыйлықтар 
және        дипломмен  марапаттал-
ды.

АҚТАН БАТЫР АТЫНДАҒЫ 
РЕСПУБЛИКАЛЫҚ АТ БӘЙГЕСІ

Ақтан  батыр       аулында 
өткен дүбірлі ат бәйгесінде 
елдің әр өңірінен келген ша-
бандоздар жал-құйрығы 
төгілген тұлпарларын         
бәйгеге  қосты.

Бұл күнгі          бәйге төрт 
кезең бойынша өтті:      тай 
жарысы, құнан бәйге, ошақ 
бәйге және аламан бәйге. 
Дода басталмас бұрын ел 
ағалары мен ардагерлер сөз 
сөйлеп, атбегілерге ақ бата-
сын беріп, жарысқа сәттілік 
тіледі.

Алғашқы сайыс – 6 
шақырымдық тай жары-
сы. Оған     32      жүйрік         
қатысты. Бұл сыннан Жам-
был облысының шабандозы 
Қуат Дамир «Зымыран» атты 
торы тайымен топ жарып, 
мәреге бірінші болып жетті. 
Екінші орынды   Қармақшы      
ауданының    Дүроңғар ау-

лынан келген Нұржан 
Шөмекейдің «Карамель» 
атты күрең-қасқасы иелен-
се, үшінші орын Бекарыстан     
би ауылының шабандозы 
Нұрболаттың «Ұлытау» атты  

жүйрігіне  бұйырды.
Келесі кезекте құнан 

бәйге ұйымдастырылып, 12 
шақырымдық бәйгеде 18 
құнан     бақ сынады. Қызықты 
додада Жамбыл облысынан 
келген Мирас    тізгіндеген 
«Лафиза» жүйрігі алдына 
жан салмай бірінші  келді. 
Созақ             ауданынан   Мейір 
шабандоздың «Алтынқасқа» 
атты торы аты екінші болып 
жетсе, Қызылорда қаласынан 
келген    Нұртастың «Поно-
меро» атты тұлпары     үшінші 
орынға ілікті.

Жарыстың нағыз сыны – 
ошақ бәйге. 21 шақырымға 
созылған жарысқа 16 тұлпар 

бақ сынасты. Бұл бәйгеде 
Қазалы ауданының на-
мысын қорғаған    Нұрым 
шабандоздың «Бақторы» 
атты тұлпары алдына қара 
салмай мәреге     бірінші бо-

лып жетті. Екінші 
орын да ауданы-
мыздан қатысқан 
Абылайдың «Се-
крет» атты жүйрігіне 
бұйырды. Ал үшінші 
орынды «Тұмар» 
тұлпарымен Ера-
сыл есімді шабан-
доз   иеленіп, қалың 
елдің қошеметіне 
бөленді.

Көпшілік асыға 
күткен ең үлкен дода 
– 24 шақырымдық 
аламан бәйгеге 
17 тұлпар 
қосылып, нағыз 
дүлдүлдер сынға 
түсті. Жүздеген 
ж а н к ү й е р д і ң 
д е л е б е с і н 

қоздырған жарыста Алматы 
облысының   Амир атты ша-
бандозы    «Мажор»   жүйрігімен 
бірінші орынды жеңіп алды. 
Екінші орын      Арал            ау-
данынан                    Рауан      
тізгіндеген «Қозыкүрең» 
тұлпарына бұйырса, үшінші 
орынды Жамбыл облысының 
Қуатов       Дамир есімді ша-
бандозы «Талмас» атты торы 
атымен  қанжығасына байла-
ды.

Салтанатты шара 
соңында жеңімпаздар мен 
жүлдегерлерге қомақты 
сыйлықтар табысталды.

Ұлпан ІБРАШ
«Тұран-Қазалы»

17 тамыз - Спортшылар күні мерекесі!

ТЕМЕКІНІҢ ЗИЯНДЫЛЫҒЫ
Темекі  шегу-сағат сайын, 

күн сайын, айдан     айға, жыл-
дан жылға ұқыпсыз темекі 
шегушілердің денсаулығын 
біртіндеп бұзады. Темекі 
түтінінің құрамына 4000-
ға жуық түрлі компонент-
тер кіреді, оның ішінде 755 
көмірсутек, 920 гетероциклді 
азотты қосылыстар, 22 нитро-
замин, сондай-ақ жанбайтын 
бөлшектер мен шайырлардың 
газ     фракциялары. Никотин 
күшті өсімдік уларына жатады. 
Оның өлім       дозасы, 80-120 
мг ол бір темекіде кездеседі. 
Темекі шегу кезінде     ағзаға 
2-4 мг никотин кіреді.      Адам 
неғұрлым жиі темекі шегетін 
болса, соғұрлым никотин 
оның денесіне енеді. Қысқа 
уақыт ішінде бір қорап темекі 
шегетін болсаңыз да, ауыр ула-
ну және тіпті өлім болуы мүмкін. 
Дүниежүзілік     денсаулық 
сақтау ұйымының мәліметтері 
бойынша жыл сайын бүкіл 
әлемде темекі 5 миллион адам-
ды өлтіреді (күн сайын 11 мың 
адам).

Темекі шегу-жүрек-қан та-
мырлары ауруларының, өкпе 
ауруларының, ауыз қуысының, 
асқазанның, бауырдың, 
қуықтың, бүйректің қатерлі 
ісігінің даму қаупінің агрессивті 
факторы. Қартайғанда мінез-
құлықтың            тұрақты 
стереотипінен бас тарту 

әрдайым қиын, сондықтан 
адам темекіні тастаған 
кезеңде дәрігердің бақылауы 
ұсынылады. Темекі шегуді 
тоқтатқаннан кейін адам 
семіреді деген пікір кең 
таралған. Шынында да, алғашқы 
апталарда жалпы метаболизм 
белсенділігінің      төмендеуіне 
байланысты салмақ 
жоғарылайды, бірақ болашақта 
метаболизм қалпына келеді. 
Ақыл-ой жұмысымен айналы-
сатын темекі шегушілер темекі 
шегу зейінді шоғырландыруға 
және зияткерлік тапсырма-
ларды шешуге көмектеседі 
деп санайды. Никотинмен 
жүйке жүйесін ынталанды-
ру мидың энергетикалық 
мүмкіндіктерінің сарқылуына 
әкелетінін ұмытпауымыз ке-
рек. Осындай ынталанды-

ру нәтижесінде адам ақыл-
ой жұмысын орындау кезінде 
үнемі темекі шегуді бастай-
ды: мұндай мөлшерде темекі 
шегу және ұзақ уақыт темекі 
шегуші өткір улану құбылысын 
тудырады: бас ауруы, бозару, 
құрғақ және аузындағы ащы, 
жүрек спазмы. Темекі шегудің 
ақыл-ой белсенділігінің сти-
муляторы ретіндегі сөзсіз 
салдары-бұл шамадан тыс 
жұмыс. Медициналық стати-
стика көрсеткендей, миокард 
инфарктісінен қайтыс болған 
адамдардың 75% - ы темекі 
шегушілер болған, әр темекі 
шегуші өз өмірін 5-10 жылға 
қысқартады. Белсенді және 
«пассивті» темекі шегушілерге 
жүйке, тыныс алу және дененің 
басқа жүйелерінің ауруы қаупі 
төнеді. Темекіні тастаған кез-

де ағзаңызда айтарлықтай 
өзгерістер болады, мысалы: 
соңғы темекіден 20 минут-
тан кейін қан қысымы қалыпқа 
келеді, жүрек қызметі қалпына 
келеді, алақандар мен аяқтарға 
қан  беру  жақсарады;

•	 8 сағаттан кейін қандағы 
оттегінің мөлшері қалыпқа 
келеді;

•	 2 күннен кейін дәм мен 
иіс сезу қабілеті артады;

•	 бір аптадан кейін келбет 
жақсарады;

•	 1 айдан кейін тыныс алу 
оңай болады, шаршау, бас ау-
руы жоғалады,  әсіресе таңертең 
жөтел мазаламайды;

•	 6 айдан кейін жүрек 
соғу жылдамдығы     қалпына 
келеді, сіз өмір сүруге және 
жұмыс істеуге деген ықыласты 
сезінесіз;

•	 1 жылдан кейін темекі 
шегушілермен салыстырғанда 
жүректің коронарлық ауруының 
даму қаупі екі есе азаяды;

•	 5 жылдан кейін өкпе 
қатерлі ісігінен өлу мүмкіндігі 
айтарлықтай төмендейді;

•	 15 жылдан кейін жалпы 
онкологиялық аурулардың даму 
қаупі азаяды.

Раиса Нұралы, 
Қызылорда бөлімшелік 

көліктегі санитариялық-
эпидемиологиялық бақылау 

басқармасының
 бас маманы

ЖЫЛУ БЕРУ МАУСЫМЫНА 
ҚАЖЕТТІ ҚАТТЫ ОТЫН 

ЖЕТКІЗУ МӘСЕЛЕСІ
 ТАЛҚЫЛАНДЫ

Қазалы  ауданында  қысқы жылу беру ма-
усымына дайындық жұмыстары басталып 
кетті.  Бүгінгі таңда аудан тұрғындарына 
қажетті қатты отынның            мөлшері 
белгіленіп, оны ауданға   жеткізу жағы 
қарастырылуда.

Аудан әкімінің          міндетін атқарушы 
Жалғас    Сүйеубаев     аудандағы көмір та-
сымалдаушы    кәсіпкерлермен      кездесіп,  
аудан тұрғындарын қатты отынмен 
қамтамасыз  ету  мәселесін  талқылады. 

Кездесу барысында Жалғас Оңғарұлы 
жылу беру маусымында ауданға қажетті 
тиісті қатты отын қорының уақытылы 
жеткізілуін және            бағасының тұрақты 
болуы қажеттігін ескертті. Осыған бай-
ланысты салаға жауапты орынбасар мен 
тиісті сала басшыларына    кәсіпкерлермен 
бірлесе отырып, белгіленген жоспарға 
сәйкес жұмыс істеп, қатты   отын қорының 
уақытылы    жеткізілуін    қадағалауды тап-
сырды. 

Сондай-ақ,      ауданға   көмір басқа облы-
стардан    тасымалданатындықтан, өзіндік 
құнының жоғарылайтынын, дегенмен 
халыққа қатты отынды қолжетімді бағада 
ұсынып, тапшылықты болдырмау үшін 
бірлесіп  жұмыс  істеу қажеттігін айтты.

Айта кетейік, жалпы алдағы жылу беру 
маусымына тұрғындардың тұтынуы үшін 
14,3 мың тонна, ал әлеуметтік нысандар 
үшін 2,7 мың тонна,  жалпы аудан бойынша 
барлығы 17 мың тонна қатты отын қажет. Ал 
бұл қажетті  көмір қорын ауданға жеткізуге 
жоспарлы   меже  бекітілген.

ҚАЗАЛЫ АУДАНЫНЫҢ ДЕЛЕГАЦИЯСЫ ОТЫРАР
 АУДАНЫНДА ТӘЖІРИБЕ АЛМАСТЫ

Қазалы ауданының де-
легациясы тәжірибе алма-
су мақсатында Түркістан 
облысының Отырар ауда-
нында іссапарда болды. 
Іссапар барысында деле-
гация мүшелері «Таймас 
2024» шаруа қожалығының 
егін егу   жұмыстарының 
барысымен  танысты.

Аталған қожалық 
бүгінде заманауи әдістерді 
қолдану арқылы ауыл 
шаруашылығы саласын-
да жаңа жетістіктерге 
қол жеткізуде. Нақтырақ 

айтқанда, шаруашылық 60 
гектар күріш, 2600 гектар 
мақта алқабын тамшыла-
тып суару технологиясы-
мен  суландыруда.

Бұл тәсіл су үнемдеудің 
тиімді     құралы болып 
саналады. Себебі там-
шылатып суару    жүйесі 
өсімдіктің тамырына 
қажетті     мөлшерде ылғал 
жеткізіп, артық шығынды 
болдырмайды. Сонымен  
қатар   өнімділікті артты-
рып, жердің    құнарлылығын 
сақтауға    мүмкіндік    

береді.
Аудан   диқандарының 

бұл сапары тәжірибе 
алмасуға, ауыл 
шаруашылығына жаңа 
технологияларды енгізу 
бағытындағы жұмыстарды 
жетілдіруге жол ашты.

Айта кетейік, де-
легация құрамында 
а у д а н ы м ы з д а ғ ы 
ш а р у а ш ы л ы қ 
құрылымдарының басшы-
лары барды.

Ұлпан ЖӘДІГЕРҚЫЗЫ,
«Тұран-Қазалы»

Маманның кеңесі

Орман-дала алқаптарын өрттен қорғайық
Өрт - барлық 

апаттың бастауы. Ол 
күрделі шығынға әкеліп 
соқтырары сөзсіз. Оған 
деген немқұрайлықтан, 
селқостықтан арылуы-
мыз керек. Өрт әр түрлі 
жағдайда шығуы мүмкін, 
сол өрттердің бір түрі  –  
орман - дала өрті. Ұялы 
телефоннан байқап    
отырсаңыздар жылдың 
көктем, жаз мезгілдерінде, 
әсіресе орман-дала өрті 
көп орын алып отырады. 
Бұл өрттер  күннің қызуынан       
шөптердің қурап, көгеріп 
өзі өртенуінен және де 
саяжайға демалысқа 
барған азаматтар мен 
азаматшалардың ошақ 
құрып, от жағып, өртті 

өшірмей немқұрайлы 
қараусыз    қалдыру салда-
рынан жиі    болып отыра-
ды. Табиғатты     қорғауда 
орман       шаруашылығы 
мекемесі          қызметінің   
маңызы зор. Әрбір 
қорықшы өзіне бекітілген 
учаскесінде бақылауды 
күшейткен   жағдайдайда 
өрттің шығуы да аз болар 
еді.    Өрттердің       шығу 
себептері         шаруашылық 
басшыларының, жеке 
азаматтардың          көктем 
айларында егіске, бау-
бақша егуге даярлық 
кезінде өртке қарсы 
ережелерді сақтамауынан. 
Атап айтатын болсақ,  егіс 
егетін жерлердегі, су арна-
ларын арам шөптерден та-

зарту үшін өртейді де, отты 
сөндірмей    бақылаусыз 
қалдырып кетеді. Соның 
салдарынан олар желдің 
әсерімен жан-жаққа жай-
ылып табиғатқа қыруар 
зиянын тигізеді. Осындай  
жағдайларды болдырмау 
үшін шаруашылық бас-
шылары дала жұмысына       
бөлінген адамдардың 
өртке қарсы ережелерді 
қатаң сақтауын талап етуі 
тиіс.

Шапағат 
Нұржанұлы,

Қазалы ауданы 
Төтенше

жағдайлар бөлімінің 
бас маманы,

азаматтық қорғау 
майоры

Эпидемиялық мәні жоғары объектінің халықтың санитариялық- эпидемиологиялық 
саламаттылығы саласындағы нормативтік құқықтық  актілерге сәйкестігі туралы 

санитариялық-эпидемиологиялық қорытынды  беру  мемлекеттік көрсетілетін қызметінің 
негізгі талаптарының тізбесі (1-қосымша)

1.Көрсетілетін қызметті берушінің ата-
уы- Қазақстан Републикасы Денсаулық 
сақтау министрлігінің Санитариялық-
эпидемиологиялық бақылау комитеті және 
оның аумақтық бөлімшелері (бұдан әрі – 
көрсетілетін қызметті беруші)

2.Мемлекеттік қызметті беру тәсілдері- 
«электрондық үкімет»: www.egov.kz веб-
порталы (бұдан әрі – портал) арқылы

3.Мемлекеттік қызметті көрсету мерзімі- 
13 (он үш) жұмыс күні.

4.Мемлекеттiк көрсетiлетiн 
қызметтiң нысаны- электрондық (толық 
автоматтандырылған)/ «бір өтініш» 
қағидаты бойынша көрсетілетін.

5 Мемлекеттік қызметті              көрсету 
нәтижесі- Санитариялық-
эпидемиологиялық қорытынды не 
мемлекеттік қызметті көрсетуден бас тарту 
туралы дәлелді жауап.

6.Төлемнің мөлшері- Мемлекеттік 
қызмет жеке және заңды тұлғаларға (бұдан 
әрі – көрсетілетін қызметті алушы) тегін 
негізде көрсетіледі.

7. Көрсетілетін қызметті берушінің және 
ақпарат объектілерінің жұмыс кестесі-

    Жұмыс кестесі:
1) көрсетілетін қызметті берушіде: 

Қазақстан Республикасының еңбек 
заңнамасына сәйкес демалыс және ме-
реке күндерінен басқа, дүйсенбіден ба-
стап жұманы қоса алғанда сағат 13.00-ден 
14.30-ға дейінгі түскі үзіліспен сағат 9.00-
ден 18.30-ға дейін.

2) порталда: (жөндеу жұмыстарын 
жүргізумен байланысты техникалық 
үзілістерді қоспағанда) тәулік бойы. 
Көрсетілетін қызметті алушы жұмыс 
уақыты аяқталғаннан кейін, демалыс 
және мереке күндері жүгінген      кезде 
өтініштерді қабылдау және         қызмет 
көрсету нәтижелерін беру Қазақстан 
Республикасының еңбек заңнамасына 

сәйкес келесі жұмыс күні жүзеге асырыла-
ды.

8. Мемлекеттік қызметті көрсету үшін 
көрсетілетін қызметті алушыдан талап 
етілетін  құжаттар мен мәліметтердің 
тізбесі.

- осы Қағидаларға 2-қосымшаға сәйкес 
нысан бойынша көрсетілетін қызметті 
алушының ЭЦҚ-сымен куәландырылған 
электрондық құжат нысанындағы өтініш;

- осы Қағидаларға 8-қосымшаға 
сәйкес санитариялық-эпидемиологиялық 
қорытынды алу үшін қажетті зертханалық-
аспаптық зерттеулерге (сынақтарға) сәйкес 
аккредиттелген зертханалар жүргізген 
зерттеулер (сынақтар) хаттамаларының 
электрондық көшірмесі.

-Аккредиттелген зертханалар жүргізген 
зерттеулер (сынақтар) хаттамаларының 
мерзімі 1 жылды құрайды.

-Аккредиттелген зертханалар жүргізген 
өлшемдер хаттамаларының қолданылу 
мерзімі 3 жылды құрайды.

9.Қазақстан Републикасының 
заңнамасында белгіленген мемлекеттік 
қызметті көрсетуден бас тарту үшін 
негіздер. 

1) көрсетілетін қызметті алушы 
мемлекеттік көрсетілетін қызметті алу 
үшін ұсынған құжаттардың және (неме-
се) олардағы деректердің (мәліметтердің) 
дұрыс еместігін анықтау;

2) мемлекеттік қызметті көрсету 
үшін қажетті ұсынылған деректер мен 
мәліметтердің «Халық денсаулығы және 
денсаулық сақтау жүйесі туралы» Қазақстан 
Республикасы Кодексінің 94-бабының 
сәйкес бекітілген халықтың санитариялық-
эпидемиологиялық саламаттылығы 
саласындағы нормативтік құқықтық 
актілерде белгіленген талаптарға сәйкес 
келмеуі.

10. Мемлекеттік қызметті көрсету 

ерекшеліктерін, оның ішінде электрондық 
нысанда және Мемлекеттік корпора-
ция арқылы көрсетілетін қызметтердің 
ерекшеліктерін ескере отырып, өзге де та-
лаптар.

1. Мемлекеттік қызметті көрсету 
орындарының мекен жайлары gov.еgov.kz 
интернетресурсында орналастырылған.

2. Көрсетілетін қызметті алушының 
ЭЦҚ-сы болған жағдайда портал арқылы 
электрондық нысанда мемлекеттік 
көрсетілетін қызметті алу мүмкіндігі бар.

3. Көрсетілетін қызметті алушының 
мемлекеттік қызметті көрсету мәртебесі 
туралы ақпаратты порталдың «жеке 
кабинеті» арқылы, сондай-ақ мемлекеттік 
қызметтерді  көрсету мәселелері жөніндегі 
бірыңғай байланыс орталығы арқылы алуға 
мүмкіндігі  бар.

4. Мемлекеттік қызметті портал арқылы 
көрсету кезінде нашар көретін адамдар 
үшін нұсқасына қолжетімді.

5.Мемлекеттік қызметті көрсету 
мәселелері жөніндегі анықтама 
қызметтерінің байланыс     телефонда-
ры gov.еgov.kz интернет-ресурсында 
көрсетілген. Мемлекеттік қызметтерді        
көрсету мәселелері жөніндегі бірыңғай 
байланыс орталығы: 1414.    

Мемлекеттік көрсетілетін 
қызметті «Халықтың санитариялық-
эпидемиологиялық саламаттылығы 
саласындағы мемлекеттік бақылау мен 
қадағалауға жататын тамақ  өнімін өндіру 
объектісіне есепке алу нөмірін беру» 
мемлекеттік көрсетілетін  қызметімен бірге 
«бір өтініш» қағидаты бойынша алуға бола-
ды.

Ранайкул Саханова,
Қазалы аудандық санитариялық-

эпидемиологиялық
бақылау басқармасының 

бас маманы


